
SAT CEINT UNIEMO

Vu dere on tot granmacî âo Rèdateu de
l'Ami dâo patois, po cein que l'a mè, dein
lo mîmero 76, lo papâi de Monsu Luc de
Meuron. Cein retsaude lo tieu de Iyère
cein qu'écrisant su lo Payî clliâo que
l'amant. Et lâi ein a oncora.
L'è pas quemeint po d'autro que seim-
blyant avâi pouâi de dere que sant Suisse.

Porquie, dan p't'ître po cein que l'è on trâo petit Payî yô que Iè

pllièce de prècaut sant pas asse grantè que cein, po qu'ein devesant
pè Iè z'Amérique
Quemeint desâi mon pére-grand : Cein fâ honte à la vergogne. Clliâo
dzein que sant tant mauconteint de noutre fachon d'ître, du quand
sant-y dâi Suisse L'ant porteint z'u dâi pareint pas asse poûro que
cein; l'ant z'u profit de cein que lo Payî balye à se z'einfant : boune
z'écoule, mîmameint dâi hiaute : Université, EPFZ, et EPFL, et on
mouîd'autro, noûtra tranquillità, noûtra libertà... Faut oure cein que
diant à la TV, quauque Roumain dèveseint de cein que l'ant trovâ
tsî no.
Ma, po quauque z'on de noutre dzein, tot cein l'è pas mî que dâo
caca de menet Pèdre dinse son tein po on asse croûyo Payî Peinsâ-
vo vâi Faut autra tsoûsa de grand, surtot de mè retso. P't'ître que
dein lo dèsè de Gobi, arant prâo pllièce po fére on Payî à lâo conve-
neince
On dzo, quauquon a de : "Suisse Tu es petite, mais tu peux encore
grandir, vers le Ciel". Ma, po dâotrai lâi a que vè duve pllièce que pâo
veni granta : vè Iè hiaut titro et vè Iè grô porta-folye. Sant-te pas bin
poure dzein, stâo z'isse po cô cein que vau, l'è d'ître adì lo pe grô-
bounet
Sant pas Iè, dâi mot de politicai lion, ma d'on Vaudois que se z'an-
chan, du lo pe vilyo tein, sant puffa dein stî carro de Terra, et vaitcé
porquie écriso tot cein ein patois, lâo leingâdzo et lo min.
Et pu, se noûtron Payî vau rein, se dzein et lâo famelye volyant pas
mî Adan, pe rein de nom, que dâi mîmero

Lo Premfà Robert dâo Le (P. Porchet)

